
BLB

PARS PRIMA, CAPUT XLVIL. 131

Christi nomine et amore sanguinem fuderunt; quos beata
Virgo constantia et patientia sua excellebat. Confessores
etiam thuribulaet phialas odore mirifico refertas obtulerunt:
per quod devotionis et orationis studium notabatur; inter
quos etiam devotissima Virgo prima et excellentissima est
inventa. Virgines quoque lilia aurea ad honorem virgine®
Matris proferebant ; quia per eam insigne decus virginitatis
in terra pullulavit. Post hzc omnes Sancti, ipsumque
ccelum et terra, et omnis creatura simul advocata, anim
illi felici se inclinabant, in ministerium et adjutorium
se illi exhibentes, ut cum ipsis dulcissimam et omni laude
dignissimam virgineam Dei Matrem dignissime salutarent.

CAPUT XLVIL ;

ITEM DE SALUTATIONE VIRGINIS.

xcioir aliquando menti ejus ut judicaret se Dominz no-
lstra, omnibus diebus vitz suz, minusdevole quam debue-
rat; deservisse. Pro quo dolens orabat Dominum, utde cztero

gloriosz Matri suz, ferventi studio et devotione sedula,

eam faceret deservire; ita tamen ut nullum ex eo im-

pedimentum in sui amoris unione sentret. Statim autem

vidit Dominum Jesum cum Matre regia in solio excelso
consedere, et Matri dicentem : « Surge, proxima mea;
da huic locum. » (¢) Quod anima audiens, pavefacta
cogitare ccepit ne forte hoc phantasma esset. Ad quam
Deus: « Vere, vere dico tibi, non deciperis, nec unquam
in talibus es decepta. » Tunc beata Virgo animam in

(a) Surge, prpara huic locum secundum desiderium ejus, eam mihi
arctius applicando. Cod. Guelferb.

ulnas suas levans dilectoris sui eam amplexibus sociavit.
Quam Dominus mira blanditate suscipiens, os ejus Cordi
suo divino applicuit, dicens: « Hinc inde hauries quid-

quid Matri mez impendere cupis. » Sensitque illa quasi

guttas sibi instillare hos versiculos:-nunquam antea sibi

auditas : « Salve, Virgo excellentissima, in stillicidio
dulcissimo, quod de corde beatissime Trinitatis ab
@terno fluxit in te pradestinatione felicissima. Salve
Virgo sanctissima, in stillicidio dulcissimo quod de corde
‘beatissimz Trinitatis fluxit in te, de tua felicissima con-
versatione. Salve, Virgo nobilissima, in stillicidiodulcissimo
quod de beggissima Trinitate fluxit in te de Filii tui dul-
cissimi doctrina et predicatione. Salve, Virgo amantissima,
in stillicidio dulcissimo, quod de sacra Trinitate fluxit in te
in tui Unici passione et amarissima morte. Salve, Virgo
dignissima, in stillicidiodulcissimo, quod de Beatissima Tri-
nitate fluxit in te, in omni gloria et jucunditate qua nunc
gaudes, et in zternum gaudebis super omnes creaturas, in
ceelo et in terra, preeelecta ante mundi constitutionem. »
Amen.

[Alia vice cum similem negligentiam alterius personz glo-
riosee Virgini Mariz conquerendo exposuisset, illa dabat
sibi Cor Christi in similitudine lampadis ardentis, dicens ad
eam : « Ecce hoc dignissimum, et pranobile dilecti Filii mei
Cor tibi do, ut ipsum cum omni fidelitate et dilectione
quam mihi in summo exhibuit et sine fine exhibebit, pro his

qua in obsequio meo neglexerit mihi offerat, et satis gratan-
ter supplebit 1. »)

1. Cf. Legatus, Lib. IlL. ¢. 25. —Qua hic uncis includuntur in San.
Gall. cod’ce desunt.

